
Nipilersortartut immiussinissamut 10.000 kr.tikillugu tapiissummik misiliutaasumik 2022-miit 

augustip aallaqqaataani atuutilersussamik Naalakkersuisut pilersitseqqullugit Inatsisartut 

aalajangiiffissaattut siunnersuut.  

(Inatsisartunut ilaasortaq, Aqqalu C. Jeremiassen, Atassut) 

 

Siumumit piorsarsimassutsikkut pingaartumillu nipilersornikkut sutigut tamatigut ineriartorneq 

tapersersugaraarput, minnerunngitsumik nipilersornerup inatsisitigut illersugaalernissaa 

allaqqalernissaa tamakkiisumik tapersersoratsigu ersarissarumavarput. 

Ullumikkut tapiiffigineqarnissamik qinnuteqarfigineqarsinnaasut periarfissaareersut ilagaat 

tipsernermi lottornermilu sinneqartoorutinit tapiisarnernit taannalu tassunga tunngatillugu 

qinnuteqarfigineqarsinnaasutut periarfissaavoq. Taamatuttaaq naalakkersuisooqatigiit 

pilersaaruteqarlutik oqaatigaat aningaasaateqarfimmik piffissami aggersuni pilersitsisoqassasoq 

pilersaarutigalugu. 

Periarfissaareersut qaavatigut allaffissornikkut ingerlatsinermi (drift-itut) taasamik ukiumut 500.000 

kr ingerlatsinermut aningaasartuutaasassapput, tapiissutit ukiumut 300.000 kr tapiissutitut 

agguaattarnissaannut atatillugu isumassatsialaanngitsutut isumaqarpugut.    

Taarsiullugu kissaatiginerussavarput, Nunatsinni Nipilersortartut Kattuffiat 

aningaasaliissuteqartarnikkut toqqaannarnerusumik tapersersorneqalissasoq, assersuutigalugu 

maanna pineqartumut illikartinneqartussatut takorloorneqartut 800.000 kronit kattuffimmut 

ingerlatinneqartalernerisigut – soorunami sunarpiaq atuuffigissaneraat erseqqissumik 

nalunaarlugu. Taamaaliornikkut soqutigisaminnik ingerlatsisut periarfissaat annertusineqassaaq, 

allaffissorneq alliliiffiginngikkaluarlugu. Siunnersuutip aappassaaneerneqannginnerani 

ataatsimiitsitaliami suliarineqassappat, ataatsimiitsitaliaq Naalakkersuisut peqatigalugit 

allannguutissamik saqqummiussissasoq inassutigaarput. 

Siumumit taamatut oqaaseqarluta siunnersuut aappassaaneerneqartinnani ataatsimiititaliami 

suliarineqarnissaa innersuussutigaarput. 

 

Lars Poulsen  

